
Allahumma inni as’aluka khayraha, wa khayra ma
fiha, wa khayra ma ursilat bihi, wa a udhu bika min
sharriha, wa sharri ma fiha, wa sharri ma ursilat bih

(O Allah, tunay na ako ay humihingi sa lyo ng
kabutihan nito, ng kabutihan ng nasa loob nito, at ng
kabutihan ng bagay na ipinadala kalakip nito; at
nagpapakupkop sa lyo laban sa kasamaan nito, sa
kasamaan ng nasa loob nito, at sa kasamaan ng
bagay na ipinadala kalakip nito).

Ayon kay ‘A’ishah, malugod si Allah sa kanya, na nagsabi: "Ang Propeta, pagpalain siya
ni Allah at pangalagaan, kapag umihip noon ang hangin, ay nagsasabi: Allahumma inni
as'aluka khayraha, wa khayra ma fiha, wa khayra ma ursilat bihi, wa a Gdhu bika min

sharriha, wa sharri ma fiha, wa sharri ma ursilat bih (O Allah, tunay na ako ay humihingi
sa lyo ng kabutihan nito, ng kabutihan ng nasa loob nito, at ng kabutihan ng bagay na
ipinadala kalakip nito; at nagpapakupkop sa lyo laban sa kasamaan nito, sa kasamaan

ng nasa loob nito, at sa kasamaan ng bagay na ipinadala kalakip nito)."
[Tumpak] [Nagsalaysay nito si Imam Muslim]

Nagpapabatid si “A’ishah, malugod si Allah sa kanya, na bahagi ng patnubay ng Propeta,
pagpalain siya ni Allah at pangalagaan, kapag bumuga ang hangin o sa sandali ng pagtindi
ng pag-ihip nito ay nagsasabi siya: "Allahumma inn1 as’aluka khayraha, wa khayra ma
fiha,..." Ang hangin na nilikha ni Allah, kamahal-mahalan Siya at kapita-pitagan, at
pinadadala Niya ay nahahati sa dalawa: Una: karaniwang hanging hindi nananakot; ito ay
walang takdang dhikr na sunnah. Ikalawa: iba pang hanging unos; ito ay nakatatakot dahil
ang liping “Ad ay pinarusahan ni Allah ng hanging mapanira - magpakupkop kay Allah. Kaya
kapag bumuga ang hangin ay sabihin mo ang gaya ng patnubay niya, pagpalain siya ni Allah
at pangalagaan: "Allahumma inni as’aluka khayraha, wa khayra ma fiha, wa khayra ma
ursilat bihi, wa a adhu bika min sharriha, wa sharri ma fiha, wa sharri ma ursilat bih (O Allah,
tunay na ako ay humihingi sa lyo ng kabutihan nito, ng kabutihan ng nasa loob nito, at ng
kabutihan ng bagay na ipinadala kalakip nito; at nagpapakupkop sa lyo laban sa kasamaan
nito, sa kasamaan ng nasa loob nito, at sa kasamaan ng bagay na ipinadala kalakip nito)." O
kabutihan ng dinadala nito dahil ito ay nagpapadala minsan ng mabuti at nagpapadala
minsan ng masama. Kaya humihiling ka kay Allah ng kabutihan ng bagay na ipinadala

kalakip nito. Nangangahulugan ito na magpakupkop ka laban sa kasamaan nito, kasamaan
ng dinadala nito, at kasamaan ng bagay na ipinadala kalakip nito. Sapat na sa kanya si Allah
laban sa kasamaan nito at nakinabang siya sa kabutihan nito. Mirgah Al-Mafatih 3/1115,
Mar ah Al-Mafatith 5/197, at Sharh Riyad As-Salihin ni Ibnu “Uthaymin 6/471-472.

